ՏԵՂԵԿԱՆՔ – ՀԻՄՆԱՎՈՐՈՒՄ
«ԳՐԱԴԱՐԱՆՆԵՐԻ  ՀԱՎԱՏԱՐՄԱԳՐՄԱՆ ԿԱՐԳԸ ՍԱՀՄԱՆԵԼՈՒ ԵՎ ՎԿԱՅԱԿԱՆԻ  ՁԵՎԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Որոշման ընդունման  անհրաժեշտությունը (նպատակը)
       «Գրադարանների հավա​տարմագրման կարգը և հավատարմագրման վկայա​կանի ձևը հաստատելու մասին»  Հայաստանի Հանրապետության կառավարության որոշմանը նախագծի ընդունումը պայմանավորված է «Գրադարանների և գրադա​րա​նային գործի մասին» ՀՀ օրենքի 8-րդ հոդվածի պահանջով:

1.1. Ներկա վիճակը և առկա խնդիրները

 Հայաստանի  Հանրապետությունում գործում են ըստ սեփականության ձևի, տարածքային բաժանման և բնույթի տարբեր գրադարններ: ՀՀ տարածքում գործող բոլոր գրադարանները կարող  են հավատարմագրվել, որպեսզի ստանան հանրային գրադարանի կարգավիճակ: 
1.2. Առկա խնդիրների առաջարկվող լուծումները

     Հանրային գրադարանի կարգավիճակ կարող է ստանալ ցանկացած գրադարան` անկախ սեփա​կանության ձևից, որը ստեղծում է մրցակցային դաշտ և  ծառայությունների մատուցման ոլորտում  առավել շահեկան ներդրումների հնարավորություն:  

2. Կարգավորման առարկան

     Որոշման ընդունման անհրաժեշտությունը պայմանավորված է «Գրադարնների և գրադարանային գործ մասին» ՀՀ օրենքի կիրարկման անհրաժեշտությամբ:

3. Ակնկալվող արդյունքը
Հայաստանի հանրային գրադարանների ցանցի ձևավորումը տեղեկացված հասարակու​թյան կառուցման գործում պետական և հանրային, մշակութային և սոցիալական քաղաքականության գերակա ուղղության ապահովումն  է:
ՀՀ մշակույթի նախարար



Հասմիկ Պողոսյան
Տեղեկանք
«ԳՐԱԴԱՐԱՆՆԵՐԻ  ՀԱՎԱՏԱՐՄԱԳՐՄԱՆ ԿԱՐԳԸ ՍԱՀՄԱՆԵԼՈՒ ԵՎ ՎԿԱՅԱԿԱՆԻ  ՁԵՎԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ՄԱՍԻՆ
       «Գրադարանների հավա​տարմագրման կարգը և հավատարմագրման վկայա​կանի ձևը հաստատելու մասին»  Հայաստանի Հանրապետության կառա​վարության որոշման նախագծի ընդունու​մը  այլ   իրավական ակտերի ընդունման անհրա​ժեշտություն չի առաջացնում:

Տեղեկանք
«ԳՐԱԴԱՐԱՆՆԵՐԻ  ՀԱՎԱՏԱՐՄԱԳՐՄԱՆ ԿԱՐԳԸ ՍԱՀՄԱՆԵԼՈՒ ԵՎ ՎԿԱՅԱԿԱՆԻ  ՁԵՎԸ ՀԱՍՏԱՏԵԼՈՒ  ՄԱՍԻՆ» ՀԱՅԱՍՏԱՆԻ  ՀԱՆՐԱՊԵՏՈՒ​ԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆ​ՐԱ​ՊԵ​ՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ՄԱՍԻՆ
       «Գրադարանների հավա​տարմագրման կարգը և հավատարմագրման վկայա​կանի ձևը հաստատելու մասին»  Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2013 թվականի պետա​կան բյու​ջեում ծախսեր և եկամուտներ չի  առաջացնում:
Տ Ե Ղ Ե Կ Ա Ն Ք
«Գրադարանների հավատարմագրման կարգը և վկայականի ձևը սահմանելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ  գերատեսչությունների   առաջարկությունների և դիտողությունների մասին

	Առարկության, առաջար​կության հեղինակը (առար​կության, առաջարկության ստացման ամսաթիվը)
	Առարկության,

առաջարկության
բովանդակությունը
	Եզրակացու- թյուն

	ՀՀ ֆինանսների նախարարու​թյան

28.08.2012 

N1/4.3-2/11158-12             

                
	նախագծի վերաբերյալ առարկություններ չունի` պայմանով, որ այն չի առաջացնի ՀՀ պետական բյուջեից լրացուցիչ հատկացումների անհրաժեշտություն:


	

	ՀՀ արդարադատության  նախարարություն 05.10.2012 N 01/6192-12
	2. Նախագիծը չի համապատասխանում ավելի բարձր իրավաբանական ուժ ունեցող իրավական ակտերի դրույթներին: Այսպես`

1) Նախագծի 1-ին հավելվածի 10-րդ կետի 1-ին են​թակետում «գրանցման վկայականը» բառերից հետո անհրաժեշտ է լրացնել «(գրանցման հա​մարը)» բառերը:

2) Նախագծի 14-րդ կետում «նախարարության» բառն անհրաժեշտ է փոխարինել «նախարարի» բառով:

3) Նախագծի 1-ին հավելվածի 4-րդ կետում և ամբողջ տեքստում «վկայագիր» բառն անհրա​ժեշտ է փոխարինել «վկայական» բառով:
4) Նախագծի 2-րդ հավելվածում «իրավաբանա​կան անձի անունը» բառերի փոխարեն անհրա​ժեշտ է օգտագործել «իրավաբանական անձի անվանումը» բառերը, իսկ «բնակության վայրը» բառերի փոխարեն` «գտնվելու վայրը» բառերը:

3. Նախագծում առկա են իրավական այլ ակտերի նորմերի անհարկի կրկնություններ: Այսպես` նա​խագծի 1-ին հավելվածի 7-րդ կետով սահման​ված են գրադարանի` հանրային գրադարանի կարգա​վիճակ ստանալու համար հավատարմագրմանը ներկայացվող պահանջները, որոնք նույնությամբ կրկնում են «Գրադարանների և գրադարանային գործի մասին» ՀՀ օրենքի 8-րդ հոդվածի 3-րդ մա​սի դրույթները: Այդ առումով գտնում ենք, որ հիշյալ պահանջները նախագծի 2-րդ կետում թվար​կելու փոխարեն անհրաժեշտ է հղում կատարել օրենքի վերոհիշյալ հոդվածին:

4. Այսպես` նախագծի 27-րդ կետում «գրանցամատյանը» բառն անհրաժեշտ է փոխա​րինել «գրանցամատյանի ձևը» բառերով, քանի որ նախարարի կողմից պետք է հաստատվի գրան​ցամատյանի ձևը:

5. Նախագծում անհրաժեշտ բոլոր հարցերը կարգավորված չեն: Այսպես`

1) նախագծի 18-րդ կետում խոսվում է գրանցված հայտի (հայտերի) առկայության դեպքում հավատարմագրման խորհրդի նիստ հրավիրելու անհրաժեշտության մասին: Այդ առումով գտնում ենք, որ անհրաժեշտ է նախագծում սահմանել նաև հիշյալ խորհրդի լիազորությունների շրջանակը` հիմք ընդունելով «Իրավական ակտերի մասին» ՀՀ օրենքի 37-րդ հոդվածի 7-րդ մասի պահանջները:

2) Նախագծի 22-րդ կետով նախատեսված են դրույթներ, որոնց համաձայն` նախարարը երեք աշխատանքային օրվա ընթացքում ընդունում է համապատասխան որոշում վկայականի տրամադրման վերաբերյալ: Մինչդեռ հիշյալ կետով նշված չէ վկայականի տրամադրման մերժման և դրա հիմքերի մասին: Այդ առումով վերոհիշյալ կետն անհրաժեշտ է վերանայել:
3) Նախագծի 35-րդ կետի 3-րդ ենթակետով նախատեսված դրույթների համաձայն` վկայագրի գործողությունը դադարեցվում է, եթե գրադարանը խախտել է հիշյալ նախագծի 7-րդ կետի ենթակետերից որևէ մեկի պահանջները: Միաժամանակ, նույն կետի 2-րդ ենթակետի համաձայն` վկայագրի գործողությունը դադարեց​վում է նաև այն դեպքում, երբ գրադարանը չի վերացրել նախազգուշացման հիմքերը: Այդ առու​մով պարզ չէ, թե կոնկրետ որ խախտումների կատարման դեպքում է վկայականի գործողու​թյունը դադարեցվում և որ դեպքերում է նախա​զգուշացում կիրառվում, քանի որ հիշյալ ենթա​կետերով նախատեսված խախտումներն ըստ էության նույնն են: 
6. Նախագծի 35-րդ կետում առկա է Հայաստանի Հանրապետության կառավարու​թյան 2009 թվականի հոկտեմբերի 22-ի «Նոր​մատիվ իրավական ակտերի նախագծերի հակա​կո​ռուպցիոն բնագավառում կարգավորման ազ​դե​ցության գնահատման իրականացման կարգը հաստատելու մասին» թիվ  1205-Ն որոշմամբ հաս​տատված կարգի 9-րդ կետի 3-րդ ենթակե​տով նախատեսված կոռուպցիոն գործոնը: Այսպես` նախագծի հիշյալ կետի 2-րդ և 3-րդ ենթակետերով նախատեսված են դրույթներ, որոնցից պարզ չէ, թե կոնկրետ որ խախտում​ների կատարման դեպքում է վկայականի գործո​ղությունը դադարեցվում և որ դեպքերում է նա​խազ​գուշացում կիրառվում: Այդ առումով գտնում ենք, որ հիշյալ կետի դրույթները պետական մարմնին (պաշտոնատար անձին) օժտում են լիազորությունների հայեցողական լայն շրջանակով, որը դրսևորվում է պաշտոնատար անձին սեփական հայեցողությամբ գործելու անհարկի լայն հնարավորություն ընձեռելու միջոցով` առանց նախատեսելու, թե որ դեպքում է վերջինս պարտավոր ընտրել վարքագծի այս կամ այն տարբերակը: Ելնելով վերոգրյալից` նախագծի վերոհիշյալ կետերն անհրաժեշտ է վերանայել:
7. Օրենսդրական տեխնիկայի կանոնները մասամբ պահպանված չեն: Այսպես`

1) նախագծի 32-րդ կետի ենթակետերն ան​հրաժեշտ է միավորել մեկ կետում, քանի որ դրանք վերաբերում են «Գրադարանների և գրա​դարանային գործի մասին» ՀՀ օրենքի 8-րդ հոդ​վածի 3-րդ մասին: Մասնավորապես` հիշյալ կե​տում անհրաժեշտ է նշել, որ նախազգուշացում կարող է տրվել, եթե գրադարանը խախտի վերո​հիշյալ օրենքի 8-րդ հոդվածի 3-րդ մասի 1-ից 6-րդ կետերով նախատեսվող պահանջները:

2) Նախագծի նույն կետի 1-ին ենթակետում «ենթակետերի» բառն անհրաժեշտ է փոխարինել «կետերի» բառով` հիմք ընդունելով «Իրավական ակտերի մասին» ՀՀ օրենքի 41-րդ հոդվածի 3-րդ մասի պահանջները:
8. Նախագիծն անհրաժեշտ է համապատասխանեցնել սույն եզրակացության    2-րդ, 3-րդ, 4-րդ, 5-րդ, 6-րդ և 7-րդ կետերին


	Ընդունվել է: Խմբագրվել է:

Ընդունվելէ: Խմբագրվել է
Ընդունված է: Խմբագրվել է:
Ընդունվել է: Խմբագրվել է:

Ընդունվել է: Խմբագրվել է:

Ընդունվելէ: Խմբագրվել է:

Ընդունվել է: Խմբագրվել է:

Չի ընդունվել է, որովհետև 19-րդ կետում ամ​րագր​ված է թե ինչ եզրակա​ցություն է տա​լիս նախարա​րին, որն էլ նրա լիազորությունն է, իսկ աշխա​տա​կարգը հա​մա​ձայն կարգի 4-րդ կետի հաս​տաելու է լիա​զոր​ված պետա​կան մարմինը:
Ընդունվել է: Խմբագրվել է:

Ընդունվել է : Խմբագրվել է:

Չի ընդունվել, որովհետև և՛ 2-րդ և՛ 3-րդ ենթակե​տե​րով նախա​տես​ված դրույթ​ներ դեպքում վկայականի գործողությունը դադարեցվում է խորհրդի եզրակացության հիման վրա:

Ընդունվել է : Խմբագրվել է:

Ընդունվել է : Խմբագրվել է:

Ընդունվել է : Խմբագրվել է:



	ՀՀ կառավարություն   

25.10.2012

N 02/14.3/15422-12
	1. Նախագիծը չի բխում «Գրադա​րանների և գրադարանային գործի մա​սին» Հայաստանի Հանրապետության օրենքի 8-րդ հոդվածի պահանջներից, որով հստակ սահմանված են հավա​տարմագրման պահանջները: Այլ պա​հանջ​ներ չեն կարող սահմանվել ՀՀ կառա​վարության կողմից:

2. 7-րդ կետի 1-ին ենթակետում պետք է պահանջել միայն վկայականի համարը, այլ տվյալները պետք է ստանա նախարարությունը: Սույն մոտեցում դրված է ՀՀ կառավարության գործունեության սկզբունքներում: 7-րդ կետի 2-րդ ենթակետից պարզ չէ թե ում կողմից է տրվելու տեղեկանքը: Նույնը վերաբերում է նաև մյոս ենթակետերին.

3. 8-րդ կետի վերաբերյալ գտնում ենք, որ պետք է սահմանել էլեկտրոնային եղանակով հայտի ներկայացման կարգը:

4. 10-րդ կետի վերաբերյալ հայտնում եմ, որ հայտը ցանկացած դեպքում պետք է ընդունվի, այն կարող է բավարավել կամ մերժվել:

5. Անհրաժեշտ է հանել 11-րդ կետի հղումը, որը վերաբերում է ավելի ցածր իրավական ուժ ունեցող իրավական ակտին:

6. Հայտի քննարկման տեխնիկական խնդիրները չպետք է կարգավորվեն սույն կարգով: Կարգում հստակ պետք է սահմանվի հայտի քննարկման ժամկետները, հայտի մերժման իրավական հիմքերը:

7. 4-րդ և 5-րդ գլուխները չեն բխում օրենքի պահանջից, քանի որ օրենքը չի նախատեսել ոչ հավատարմագրման ժամկետ և ոչ էլ դադարեցման իրավունք: Այդ դրույթները կարող են սահմանվել միայն օրենքով:


	Ընդունվել է: Խմբագրվել է 

Ընդունվել է: 

Խմբագրվել է: 

Տեղեկանքները հայտատուն ինքն է պատ​շաճ ձևով հաս​տա​տում:

8-րդ կետը խմբա​գրվել է, իսկ էլեկտրո​նային եղա​նակով հայտի ընդունման կարգը սահմանված է ՀՀ մշակույթի նախա​րարի 2010 թվակա​նի մայիսի 3-ի «Հայաստանի Հան​րա​​պե​տության մշա​կույթի նա​խա​​րարու​թյան գործավարու​թյան կարգը հաս​տա​տելու մա​սին» N 220-Ն հրամանով:

Ըմդունվել է: Կետը հանվել է:

Չի ընդունվել, որովհետև այդ իրավական ակտով է նախարարու​թյունում կարգավոր​վում փաստաթղթա​շրջանառություն:

Չի ընդունվել, որովհետև  հաստակ սահմանվում են հայտի քննարկման ժամկետները, իսկ մերժման իրավական հիմքը սահմանված է օրենքի 8-րդ հոդվածի 5-րդ մասով:

Ընդունվել է մասնակի, այսպես` 5-րդ գլուխը հանված է, իսկ 4-րդ գլուխը  ոչ, որովհետև օրենքը սահմանել է, որ վկա​յա​կան տրվում է 5 տարի ժա​մանակով (տես  օրենքի 8-րդ   հոդ​վածի 2-րդ մասը)


	ՀՀ ֆինանսների նախարարու​թյան

2013-02-04
N 1/4.3-2/1152-13

	«Գրադարանների հավատարմագրման կարգը և վկայականի ձևը սահմանելու մասին» Հայաս​տանի Հանրապետության կառավա​րու​թյան որոշ​ման նախագծի կապակցությամբ կար​ծիք կարող ենք ներկայացնել առաջացող լրացու​ցիչ ծախսե​րի վերաբերյալ տեղեկատվություն և հաշվարկ​ներ ստանալուց հետո:


	Ընդունվել է: Նախագծի ըն​դունումը ՀՀ 2013 թվա​կանի պետա​կան բյու​ջեում ծախսեր և եկամուտներ չի  առաջաց​նում:

	ՀՀ արդարադատության նախարարություն
	Կարգի 1-ին կետում անհրաժեշտ է «սահման​վում է» բառերը փոխարինել «կարգավորվում են» բառերով, իսկ «ընթացակարգը» բառը փոխա​րինել «ընթացակարգի  հետ կապված հարա​բերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:   

Անհրաժեշտ է նախագծում սահմանել նաև հիշյալ հավատարմագրման հանձնաժողովի լիազորությունների շրջանակը` հիմք ընդունելով «Իրավական ակտերի մասին» ՀՀ օրենքի 37-րդ հոդվածի 7-րդ մասի պահանջները:


	Ընդունվել է:

Խմբագրվել է:

Ընդունվել է:

Խմբագրվել է: Կարգը լրացվել է  նոր` 5-րդ կետով, փոխվել է համա​րակալումը:




ՀՀ մշակույթի նախարար 



Հասմիկ Պողոսյան

